
ՄՄիիաացցյյաալլ  ՆՆաահհաաննգգննեերրիի  մմաարրդդաասսիիրրաակկաանն,,  վվեերրաակկաառռոոււցցոողղաակկաանն  ոոււ  
աաննվվտտաաննգգոոււթթյյաանննն  ոոււղղղղվվաածծ  աաջջաակկցցոոււթթյյոոււննըը  ԼԼիիբբաաննաաննիինն    

 
Այսօր նախագահ Բուշը հայտարարեց, որ Միացյալ Նահանգները նախատեսում է 
ավելի քան 230 մլն ԱՄՆ դոլարի մարդասիրական, վերակառուցողական ու  
անվտանգությանն ուղղված աջակցություն ցուցաբերել Լիբանանին:  Արդեն 
ցուցաբերվել է 27 մլն դոլարի աջակցություն: Այս աջակցության նպատակն է 
ամրապնդել Լիբանանի ինքնիշխան, ժողովրդավարական կառավարությունը, օգնել 
լիբանանյան ժողովրդին վերակառուցել իրենց երկիրն և տևական խաղաղություն ու 
անվտանգություն ապահովել ողջ տարածաշրջանում:  
 
Մարդասիրական աջակցություն 
Միացյալ Նահանգներն առաջնորդում է Լիբանանի ժողովրդի համար առաջին 
անհրաժեշտության մարդասիրական օգնության ապահովման միջազգային 
աշխատանքները: Հակամարտության հենց սկզբից ԱՄՆ դիվանագիտական, 
ռազմական և աղետների վերացման հարցերով զբաղվող անձնակազմերն աշխատել 
են լիբանանյան կառավարության, հասարակական կազմակերպությունների ու 
դաշնակիցների հետ` մեղմելու լիբանանյան ժողովրդի տառապանքները:  
 
Միացյալ Նահանգները. 
• ապահովել է դեղորայք, վառելիք, կացարան, սնունդ ու ջուր լիբանանյան 

ժողովրդի համար, 
• հակամարտության գոտում գտնվող քաղաքացիական անձանց առաջին 

անհրաժեշտության իրեր հասցնելու նպատակով աջակցել է օգնություն 
ցուցաբերող միջազգային կազմակերպություններին շարասյուներ 
կազմակերպելու հարցում, 

• աշխատել է Իսրայելի ու Լիբանանի իշխանությունների, ինչպես նաև 
տարածաշրջանի գործընկերների հետ նավահանգիստները, բեռնափոխադրման 
ճանապարհներն ու միջանկյալ ուղիները բացելու շուրջ, որպեսզի առաջին 
անհրաժեշտության իրերը տեղ հասցվեն, 

• նպաստել է Բեյրութի «Ռաֆիկ Հարիրի» օդանավակայանի վաղ վերաբացմանը, 
որտեղով իրականացվում են ուղևորատար ու մարդասիրական չվերթներ, 

• նպաստել է Լիբանանի հիմնական էլեկտրակայանների վառելիքի պաշարների 
համալրմանը, 

• աշխատել է լիբանանյան պաշտոնյաների ու այլոց հետ մեղմելու մեքենաների 
բենզինի և դիզելային վառելիքի սղության հետ կապված հարցերը, 

• 25000 մետրիկ տոննա հացահատիկ է հասցրել Լիբանան, որպեսզի ապահովվի 
սննդի անընդհատ մատակարարումը:  
 



Վերակառուցողական աջակցություն 
Միացյալ Նահանգները կշարունակի աջակցել Լիբանանին առաջնահերթ օգնության 
փուլից հետո: Լիբանանի փխրուն ժողովրդավարությունը խթանելու ու երկրի 
ժողովրդին աջակցելու մեր հանձնառությունը հաստատ է ու անսասան:  
 
Միացյալ Նահանգները. 
• կաջակցի հիմնական կամուրջների վերանորոգմանը, որպեսզի դրանք 

հնարավորինս շուտ դառնան անցանելի, 
• կնպաստի տների ու մասնավոր ենթակառուցվածքների վերակառուցմանը 

Լիբանանի առավել խիստ տուժած տարածքներում, հատկապես` հարավում,  
• կնպաստի դպրոցների վերակառուցմանը, որպեսզի լիբանանյան երեխաները 

կարողանան վերադառնալ դասասենյակներ, 
• կաջակցի Ջիյեի նավթի արտահոսքի մաքրմանն ու դրա պատճառած 

աղտոտվածության վերացմանը, որպեսզի վերականգնվեն ափամերձ 
համայնքների բնակիչների ապրուստի միջոցներն ու չվնասվի նրանց 
առողջությունը, 

• կաջակցի չպայթած արկերի ու զինամթերքի հեռացման աշխատանքներին, 
կֆինանսավորի ականազերծման ու ականների հետ կապված վտանգների մասին 
իրազեկման ծրագրերը: 

 
Անվտանգությանն ուղղված աջակցություն 
Անկախ ու ինքնիշխան լիբանանյան կառավարության հիմնաքարն ուժեղ ու 
արդյունավետ լիբանանյան բանակն է: Միացյալ Նահանգները կաջակցի Լիբանանի 
զինված ուժերին ու ազգային ոստիկանությանը, որպեսզի վերջիններս ապահովեն ողջ 
երկրի պետական կարգը, սահմանների ու սահմանային անցակետերի 
անվտանգությունը և բացառեն այլ զինված խմբավորումների առկայությունը երկրում:  
 
Միացյալ Նահանգները. 
• կտրամադրի նոր սարքավորումներ ու գոյություն ունեցող սարքավորումների 

սպասարկումն իրականացնելու համար պահանջվող պահեստային մասեր 
Լիբանանի անվտանգության ուժերին, 

• կաշխատի միջազգային գործընկերների հետ Լիբանանի անվտանգության 
ծառայությունների համար ժամանակակից ուսուցում ապահովելու նպատակով,  

• կշարունակի Լիբանանի իրավապահ ուժերի արդիականացմանն ու 
արհեստավարժության մեծացմանն ուղղված ծրագրերը ու կխթանի Լիբանանում 
ու տարածաշրջանում ահագնացող ահաբեկչության վտանգներին դիմակայելու 
նրանց կարողությունները:  

 
ԱՄՆ կառավարության աջակցությունը արտացոլում է ամերիկյան ժողովրդի 
առատաձեռնությունն ու մեծահոգությունը: Ամերիկյան մասնավոր 
ձեռնարկությունների ու անհատների այս առատաձեռնությունը տնօրինելու 
նպատակով Նախագահի կողմից Լիբանան կգործուղվի բարձրաստիճան 
պատվիրակություն, որը կօգնի մասնավոր ամերիկյան նվիրատվությունները 
կարիքավոր անձանց ու կազմակերպություններին հասցնելու գործում:  


